
Cov Lus Qhia Luv-Luv txog Lub  
Lav Cov Nyiaj Xoom Qhaub 
QUICK GUIDE TO STATE BENEFITS

Koj puas xav tau kev pab kom tau txais kev tuav pov hwm kho mob? Puas yog koj tsis paub meej tias xyov yuav muab nyiaj 
qhov twg los yuav koj tej khoom noj khoom siv hauv lub hli no li cas? Wisconsin muaj ntau qhov kev pab cuam los pab koj 
saib xyuas koj tus kheej thiab koj tsev neeg. Thiab, koj tuaj yeem teev npe nkag rau ntau qhov kev pab cuam tau los 
ntawm kev ua ib daim ntawv thov nkaus xwb.

Koj puas paub? Ib ntawm plaub tus neeg Wisconsin tau txais kev pab kho mob dhau los ntawm qhov 
kev pab cuam Medicaid. BadgerCare Plus thiab lwm hom Medicaid yog muaj rau txhua tus neeg uas 
zoo raws li cov kev txwv txog cov nyiaj tau los thiab lwm yam cai ntawm qhov kev pab cuam.

Kev Pab Kho Mob
Kev pab duav nqi puv ntoob los ntawm Medicaid yog kev tuav pov hwm kho mob uas pab them koj cov nqi kho mob 
uas yuav pab kom cov nqi kho mob uas koj yuav them raug tsawg. Nws suav nrog kev pab duav nqi rau:

•	 �Kev mus ntsib kws kho mob, kev txhaj tshuaj tiv thaiv kab mob,  
thiab lwm yam kev kho mob ua kev tiv thaiv

•	 �Cov tshuaj kho mob uas muaj ntawv sau yuav thiab kev kuaj  
hauv chav kuaj mob

•	 �Kev kho mob kub ceev thiab kev mus rau chav kho mob ti tes ti taw

•	 �Kev phais thiab kev mus pw hauv tsev kho mob

•	 �Kev kho mob puas siab puas ntsws thiab kev vwm yeeb tshuaj

Cov kev pab cuam tseem ceeb Pab rau leej twg?

BadgerCare Plus Cov niam txiv pej xeem Wisconsin muaj nyiaj tau los tsawg uas muaj hnub 
nyoog 0-64 xyoos

Medicaid Purchase Plan Cov neeg laus xiam oob qhab uas tseem tab tom niaj hnub ua hauj lwm los 
sis xav ua hauj lwm

Supplemental Security Income (SSI)-
Related Medicaid

Cov neeg laus hnub nyoog 65 xyoos nce mus, thiab cov neeg txhua lub 
hnub nyoog uas dig muag los sis xiam oob qhab

Kev pab duav nqi qee feem los ntawm Medicaid muab kev txhawb pab ntxiv rau cov neeg uas muaj tej xwm txheej los 
sis tej kev xav tau tshwj xeeb.

Cov kev pab cuam tseem ceeb Pab rau leej twg?
Family Planning Only Services Cov kev pab cuam thiab cov khoom siv hais txog kev npaj muaj tub ki rau 

cov neeg uas nyob rau lub hnub nyoog uas tuaj yeem muaj taus me nyuam
SeniorCare Kev pab cov tshuaj uas muaj ntawv sau yuav rau cov neeg muaj hnub 

nyoog 65 xyoos nce mus

Long-Term Care
Long-Term Care los ntawm Medicaid Muab txoj kev pab uas tej zaum koj yuav xav tau vim muaj kev xiam oob qhab, kev 
muaj hnub nyoog laus zuj zus tuaj, los sis kev mob zoo tsis txawj tu qab uas ua rau koj tsis muaj peev xwm ua tau tej dej 
num hauv lub neej txhua hnub.

Cov kev pab cuam tseem ceeb Pab rau leej twg?
Programa Children’s Long-Term Support (CLTS) Cov me nyuam uas muaj kev xiam oob qhab thiab lawv tsev neeg
Family Care Cov neeg laus uas hnub nyoog siab thiab cov neeg laus uas 

muaj kev xiam oob qhab
IRIS (Include, Respect, I Self-Direct) Cov neeg laus hnub nyoog 18 xyoo nce mus uas xav tau kev 

txhawb pab mus sij hawm ntev thiab xav tswj lawv cov kev 
pab cuam los ntawm lawv tus kheej

FoodShare
Tej zaum koj twb tau hnov ​​txog cov nyiaj muas noj los sis SNAP (Supplemental 
Nutrition Assistance Program) lawm. Hauv Wisconsin, peb muab qhov kev pab cuam 
no hu ua FoodShare. Koj tuaj yeem thov qhov kev pab cuam no tau tas haj los sis 
thov thooj txhij nrog thaum koj ua ntawv thov kev pab kho mob. Thaum tau txais kev 
pom zoo lawm, koj yuav tau txais nyiaj txhua lub hlis tuaj rau hauv daim npav QUEST/
EBT uas koj tuaj yeem siv coj mus yuav zaub mov noj. Cov tswv cuab FoodShare 
uas muaj hnub nyoog 16 xyoos nce mus tuaj yeem koom nrog FSET (FoodShare 
Employment and Training) tau. Qhov kev pab cuam pub dawb no tuaj yeem pab koj 
kawm txog cov txuj ci kev ua hauj lwm, nkag mus rau kev kawm ntawv thiab kev cob  
qhia, thiab pib txoj hauj lwm.

Kev Ua Ntawv Thov
Koj tuaj yeem ua ntawv thov cov nyiaj xoom qhaub no tau los ntawm txoj hau kev twg los  
tau uas yooj yim tshaj plaws rau koj.

•	 Hauv online: Mus rau access.wi.gov los pib.
•	 Los ntawm kev hu xov tooj los sis tim ntsej tim muag: Tiv tauj lub chaw  

sawv cev ua hauj lwm hauv koj cheeb tsam. Peb thov qhia kom koj hu rau lub 
chaw sawv cev ua hauj lwm ua ntej txhawm rau teem caij mus ntsib. Mus rau 
dhs.wi.gov/im-agency txhawm rau nrhiav koj lub chaw sawv cev ua hauj lwm.

•	 Los ntawm kev xa pais xab nis los xa fev: Thov daim ntawv thov sau ua ntaub  
ntawv los ntawm koj lub chaw sawv cev ua hauj lwm los sis mus rau  
dhs.wi.gov/forwardhealth/apply.htm txhawm rau mus rub los thiab muab luam tawm.

Npaj kom txhij rau kev ua ntawv thov los ntawm kev npaj cov ntaub ntawv no rau tej lwb leej neeg uas muaj npe nyob 
hauv koj daim ntawv thov:

	✔ Social Security Number

	✔ Hnub yug

	✔ Chaw nyob

	✔ Yog neeg xam xaj Meskas los sis yog neeg nkag teb chaws

Peb kuj tseem puav leej yuav nug cov lus nug txog koj tsev neeg, cov nyiaj tau los, cov khoom muaj nqis, thiab cov kev siv 
nyiaj. Raws li koj cov lus teb, peb yuav qhia rau koj paub txog cov nyiaj xoom qhaub uas tuaj yeem tau txais.

Cov ntaub ntawv hais txog kev muaj lub hwv tsam sib npaug

Lub chaw no yog lub chaw muab kev pab cuam uas muaj lub hwv tsam sib luag. Tau txais USDA nqe lus tshaj tawm txog kev 
tsis pub ntxub ntxaug ntawm dhs.wi.gov/your-rights.htm, nrog rau lwm cov ntaub ntawv hais txog kev tsis pub ntxub ntxaug.

https://access.wi.gov
https://dhs.wi.gov/im-agency
https://dhs.wi.gov/forwardhealth/apply.htm
https://dhs.wi.gov/your-rights.htm

